
కవికోకిల గ్రంథావళి









కాలమువచ్చెఁగృష్ణ, కలకాలముఁ బాండవకౌరవేశ్వరుల్ 

బాలురనాఁటినుండి యెదఁబాటిలు నీర్ష్యనడంప, బంధువుల్ 

పోలగ సర్వసౌఖ్యములు పొందగ, నెయ్యముభోగభాగ్యముల్ 

చాలఁబరిగ్రహించి ప్రజసంతసమొందఁగ శాంతిమీఱగన్ .



శాంతాకారుఁడవీవు కృ 

తాంతాత్మజుఁడును క్షమాపరాత్ముఁడు మీర 

త్యంతముఁ జేరినయెడ నొ

క్కింత జనకోభమెత్తునే శ్రీకృష్ణా! 



శరమునకున్ ధనుస్సు ' సంధీయొడంబడ దుర్ణిరీక్ష్యమై 

పరఁగువిధానఁ గౌరవు , పాండవులుందగఁ గూడియున్న నె 

వ్వరికిని వారిఁదేఱి కనవచ్చునె? శాత్రవకోటి సంగరో 

ద్ధురభుజగర్వ నిష్ఠురత దొల్గదె వెల్గదె దోఃప్రతాపమున్. 



మారుత పుత్రుఁడొక్కఁడె యమానుషశక్తి గదాప్రహారదు 

ర్వారత వైరివీరనికరంబుల నెత్తురు లొల్క మొత్తి పు 

ష్పారుణవంజుళ ద్రుమము లట్లొనరించి జయేందిరన్ వసం 

తోరువనీవిహారమున నుల్లమురంజిలఁజేయఁడే, నృపా.



సవ్యాపసవ్యకరముల 

నవ్యయశరముల్ నిగుడ్చి యర్జునుఁడు రిపూ

గ్రవ్యధ యను మూల్యంబున 

భవ్య విజయులక్ష్మి గొనఁడె భండనవిపణిన్ .

		 ఈ పేజీలో చివరి మార్పు 7 నవంబరు 2020న 11:29కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

